
Frá kr.

103.900m/allt innifalið

Netverð á mann frá kr. 103.900 á Eken Resort m.v. 2 fullorðna og
2 börn í herbergi. Netverð á mann frá kr. 133.900 á Eken Resort
m.v. 2 fullorðna í herbergi. 21. ágúst í 11 nætur.

Tyrkland

m/allt inniifalið

SÉRTILBOÐ

Ingvar Smári Birgisson
isb@mbl.is

Útlit er fyrir að sólin láti sjá sig á Suðurlandi í vikunni,
en spáð er rigningu á Norður- og Austurlandi. Páll Berg-
þórsson, veðurfræðingur, segir að ákveðin umskipti eigi
sér stað í veðrinu í vikunni.

„Suðlæg átt hefur verið undanfarið en á mánudags-
kvöld kemur norðlæg átt yfir landið og verður yfir land-
inu allavega fram til laugardags. Í Reykjavík verður að
mestu leyti þurrt og bjart, en á Suðurlandi verður þó
eitthvað um síðdegisskúrir,“ segir Páll.

Þá fær Norður- og Austurland að kenna á rigning-
unni sem hefur plagað Suðurland. „Það verður heldur
kalt og vætusamt fyrir norðan, þó ekki mikið. Þessir
dagar án mikillar rigningar gætu orðið þýðingarmiklir
fyrir heyskapinn á Suðurlandi. Ekki hefur öllum gengið
vel að heyja hérna syðra þegar það rignir svona mikið,“
segir Páll.

Á morgun er því spáð að hitinn nái mest 18° í
Kirkjubæjarklaustri og Árnesi en spáð er 15° í Reykja-
vík og heiðskírum himni.

Búist við breytingum á 
veðrinu á næstu dögum
� Sól sunnanlands á morgun

Morgunblaðið/Ómar

Breyting Regnhlífar og -slár hafa verið algeng sjón
sunnanlands í sumar, en gætu vikið í vikunni.

Helgi Bjarnason
helgi@mbl.is

„Tilfinningin er ekki síðri. Þetta er
alltaf stór titill og erfitt að segja ann-
að þegar hesturinn er betri og ein-
kunn hans,“ segir Árni Björn Pálsson
sem vann eftirsóttustu verðlaun Ís-
landsmótsins, töltbikarinn, með yfir-
burðum í gærkvöldi á hestinum
Stormi frá Herríðarhóli. Árni Björn
hefur unnið Íslandsmótið í tölti þrjú
ár í röð á sama hestinum og það hef-
ur engum tekist áður.

Árni Björn hefur verið sigursæll í
ár. Hann vann töltið á Landsmóti
hestamanna fyrr í mánuðinum og er
sigurvegari Meistaradeildar í hesta-
íþróttum. Með því að verja Íslands-
meistaratitilinn á sama hestinum
annað árið í röð setur hann punktinn
yfir i-ið. „Það eru þrotlausar æfingar
og metnaður fyrir því að standa sig.
Svo eru mikil gæði í hestinum,“ segir
Árni Björn þegar hann er spurður
um ástæðu fyrir velgengni hans og
Storms.

Róið á ný mið
Hann var efstur inn í úrslit í tölt-

inu og sigraði með yfirburðum í úr-
slitakeppninni sem fram fór í gær-
kvöldi, með einkunninni 9,39. Í öðru
sæti varð Þorvaldur Árni Þorvalds-
son á Stjörnu frá Stóra-Hofi með
8,50 í einkunn og í þriðja sæti Sig-
urbjörn Bárðarson á Jarli frá Mið-

Fossum með 8,33. Nokkuð ljóst er
nafn Árna Björns og Storms verður
ekki skráð á töltbikarinn fjórða árið í
röð því nú verður róið á ný mið.

„Stefnan er sett á Heimsmeist-
aramótið í Herning í Danmörku að
ári liðnu,“ segir Árni Björn. Þetta er
ákvörðun hans og eiganda hestsins
og ræktanda, Arnars Jónssonar á
Herríðarhóli.

Þar situr á fleti fyrir Jóhann Rún-
ar Skúlason sem hefur verið fastur
áskrifandi að tölthorni Heimsleik-
anna árum saman. Árni Björn hræð-
ist þá keppni ekki, segir að gaman
verði að keppa við þann góða dreng.

Þriðji titillinn á
sama hestinum
� Árni Björn stefnir með Storm á HM

Morgunblaðið/Árni Sæberg

Þungur Töltbikarinn eftirsótti sem Árni Björn Pálsson og Stormur unnu
þriðja árið í röð er engin léttavara, vegur hátt í þrjátíu kíló.

Sigurvegarar

» Mette Mannseth sigraði í
fimmgangi í opnum flokki á
Stjörnustæl frá Dalvík. Hulda
Gústafsdóttir á Birki frá Vatni
varð í öðru sæti og jafnframt
Íslandsmeistari því Mette er
ekki íslenskur ríkisborgari.

» Eyjólfur Þorsteinsson vann
fjórganginn á Hlekk frá Þing-
nesi og var jafnframt sam-
anlagður fjórgangsmeistari.

» Reynir Örn Pálmason sigraði
í slaktaumatölti á Greifa frá
Holtsmúla.

Helgi Bjarnason
helgi@mbl.is

Efnaverkfræðingur sem vann að at-
hugun á umhverfismálum væntan-
legrar sólarkísilverksmiðju Silicor á
Grundartanga segir að ný aðferð sem
Silicor hefur fundið upp geri það að
verkum að framleiðslan verði nánast
mengunarlaus. Skipulagsstofnun fór
yfir áætlanir fyrirtækisins og komst
að þeirri niðurstöðu að starfsemin
væri ekki líkleg til að hafa í för með
sér umtalsverð umhverfisáhrif og
þyrfti því ekki að fara í umhverfismat.

Umræður hafa skapast um hugs-
anlega mengun af verksmiðju sem
Silicor undirbýr á Grundartanga í
kjölfar greinar sem Haraldur Sig-
urðsson eldfjallafræðingur birti á
bloggsíðu sinni á dögunum. Þar er
talað um að framleiðsla á sólarsellum
sé sóðalegt og mengandi verk og því
fylgi mikil losun á eiturefninu „sílikon
tetraklóríð“. 

Notast beint í sólarsellur
Guðjón Jónsson, efnaverkfræðing-

ur hjá VSÓ Ráðgjöf, segir að við
framleiðsluna verði notuð ný aðferð
sem framleiði kísil beint í sólarsellur.
Telur hann að Haraldur miði við
framleiðslu með svonefndu Siemens-
ferli sem sé hin hefðbundna fram-
leiðsluaðferð í dag og rugli þessu
saman.

Haraldur segir að sér hafi verið

bent á það að fyrirtækið hafi gert
hreint fyrir sínum dyrum. Það sé
gleðilegt. Hann segir að sér hafi þótt
vel þess virði að vekja athygli á þessu
máli og telur að óháðir sérfræðingar
ættu að rannsaka áformin áður en
verkefninu verði hleypt af stokkun-
um.

Hreinsað með fljótandi áli
Aðferðin sem Silicor hefur fundið

upp og reynt í verksmiðju sinni í Kan-
ada grundvallast á því að nota fljót-
andi ál til að bræða kísilmálm, að sögn
Guðjóns. Þegar bráðin er kæld fellur
út kísill sem á að vera svo hreinn að
hann nýtist beint til framleiðslu á sól-
arsellum. Guðjón segir að framleiðsl-
an sé nánast mengunarlaus. 

Verið er að taka nokkuð hreint hrá-
efni, 99,5% kísil frá kísilmálmverk-
smiðjum, og hreinsa hann upp í
99,9999%. Þannig er hann seldur í
kubbum úr landi og nýtist beint við
framleiðslu sólarsella. Þessi afurð
nýtist hins vegar ekki við framleiðslu
rafeindatækja, til þess þarf
99,9999999% hreinleika. Hann fæst
með Siemens-ferlinum sem notaður
er almennt við hreinsun kísils og hef-
ur í för með sér meiri mengun. Auka-
stafirnir skipta máli því afurðin sem
er meira hreinsuð og er reiknuð með
sjö aukastöfum er of hrein til fram-
leiðslu á sólarsellum en sú sem mæld
er með fjórum aukastöfum hentar til
þess.

Morgunblaðið/Eggert

Kísill Fljótandi ál verður notað til að hreinsa kísilinn í sólarkísilverksmiðju Silicor í Hvalfirði. Myndin er úr álveri.

Nánast mengunarlaus
framleiðsluaðferð
� Silicor notar nýja aðferð við framleiðslu á kísli í sólarsellur

„Þetta er hreinasti iðnaðarfer-
ill sem ég hef séð,“ segir
Guðjón Jónsson efnaverk-
fræðingur um framleiðsluað-
ferð Silicor. Hann hefur unnið
við umhverfismál í iðnaði í
hátt í þrjá áratugi og talar af
nokkurri reynslu. „Framleiðsla
mengar yfirleitt eitthvað en
það er sjaldan sem maður
kynnist ferli sem er jafn lítið
mengandi og þetta,“ segir
hann.

Aðferðin hefur að sögn
Guðjóns verið prófuð í tvö ár
úti í Kanada. Með henni hafa
verið framleidd 500 tonn af
sólarkísli sem hefur verið
seldur og notaður. Fram-
leiðslan fer fram í lokuðu
framleiðsluferli og nýtast all-
ar hliðarafurðir sem söluvara.

Hann vekur jafnframt at-
hygli á því að orkuþörfin við
þessa framleiðslu sé aðeins
um þriðjungur af orkuþörf við
Siemens-ferilinn.

Hreinasti
iðnaðarferill

EFNAVERKFRÆÐINGUR


